
Курасса эп шутламанччӗ 

 

Курасса эп  

Шутламанччӗ 

Ҫакӑ ҫутӑ кунсене! 

Паян вуннӑ… 

Чӗрем манчӗ 

Иртнӗ йывӑр ҫулсене. 

Эпӗр пурте 

Астӑватпӑр 

Аслӑ Юпа ҫулӑмне; 

Тӗреклӗнех 

Халь шӑватпӑр 

Вунӑ ҫулӑн ҫулӑмпе. 

Паян халӗ 

Пур ӗҫ халӑх 

Карах тухрӗҫ урама –  

Вут Юпашӑн, 

Вунӑ ҫулшӑн 

Ӗҫлӗх юрри юрлама. 

Унччен эс те, 

Тен, итленӗ: 

Хурӑҫ сӑнчӑр юррине. 

Аслӑ пуҫлӑх 

Пӗтми Ленин 

Пире вӑрҫа чӗннине. 

Аслӑ пуҫлӑх 

Вилнӗ… Ленин 

Пирӗнпе уяв ирттермест… 

Анчах манмӑп: 

Вӑл пилленӗ 

Капитала ҫӗнтерме! 

Кирлӗ мар вӗт 

Суя ӗмӗт, – 

Ан та пултӑр ун халав! 

Хамӑрпах вӗт 

Пирӗн ӗмӗт – 

Юн – ялав! 



Паян халӗ 

Пур ӗҫ халӑх 

Карах тухрӗҫ урама, 

Вунӑ ҫулхи 

Ҫут Юпашӑн 

Ирӗк юрри юрлама. 

Ҫамрӑк чунӑм, 

Эс те савӑн, 

Вирлӗрех тап, эс, чӗре! 

Вунӑ ҫулшӑн 

Выллян, юнӑм, 

Тӗплӗнех халь, эс вӗре! 

